
মোটরসাইকেলে স্ত্রীকে নিয়ে ঘুরতে বেরিয়ে দুর্ঘটনা, স্বামীর মৃত্যু

বিনোদন ডেস্ক: রাজধানীর গুলিস্থান ফ্লাইওভার ঢালে দাঁড়িয়ে থাকা কাভার্ডভ্যানের পেছনে মোটরসাইকেলের ধাক্কায়
সাখাওয়াত হোসেন নিলয় (৩৫) নামে যুবকের মৃত্যু হয়েছে। এই ঘটনায় আহত হয়েছেন আরোহী স্ত্রী রুপা আক্তার (৩০)।
গতকাল বুধবার এ তথ্য নিশ্চিত করেন পুলিশ। এর আগে গত মঙ্গলবার দিবাগত রাতে এ ঘটনা ঘটে। পরে তাদের আহত
অবস্থায় উদ্ধার করে ঢাকা মেডিকেল কলেজ হাসপাতালের নিয়ে গেলে কর্তব্যরত চিকিৎসক রাতে নিলয়কে মৃত ঘোষণা
করেন। এবং আহত স্ত্রী হাসপাতালে চিকিৎসাধীন। নিলয় চাঁদপুর জেলার কচুয়া উপজেলার বুরজি হাজিবাড়ি এলাকার আবু
ইউসুফে ছেলে। বর্তমানে ডেমড়া স্টাফ কোয়ার্টার এলাকায় থাকতেন। এবং একটি বেসরকারি প্রতিষ্ঠানে চাকরি করতেন।
ঢাকা মেডিকেল কলেজ হাসপাতালের এএসআই মো. মাসুদ জানান, রাতে পথচারীরা দুইজনকে আহত অবস্থায় হাসপাতালে নিয়ে
আসলে নিলয় নামে একজনকে মৃত ঘোষণা করেন। আহত তার স্ত্রী রুপা আক্তার জরুরি বিভাগে প্রাথমিক চিকিৎসা
নিয়েছেন। হাসপাতালে নিয়ে আসা পথচারী মোহাম্মদ হোসাইন জানান, রাতে গুলিস্তান মেয়র হানিফ ফ্লাইওভার ঢালে আহত
অবস্থায় পড়েছিলেন তারা দুজন। সামনে একটি কাভার্ডভ্যান থামানো ছিল। পরে তাদেরকে ঢাকা মেডিকেলে নিয়ে আসলে
চিকিৎসক মোটরসাইকেল চালককে মৃত ঘোষণা করেন। আহত রূপা আক্তার জানান, কয়েক মাস আগে আমাদের বিয়ে হয়। এটি
আমাদের দুজনেরই দ্বিতীয় বিয়ে। রাতে আমরা দুজন মোটরসাইকেলে করে কারওয়ান বাজার তার স্বামীর বন্ধু ছেলের
জন্মদিন অনুষ্ঠানে গিয়েছিলাম। বাসায় ফেরার পথে মেয়র হানিফ ফ্লাইওভারে ওঠার সময় মোটরসাইকেল নিয়ন্ত্রণ হারিয়ে
সামনে দাঁড়িয়ে থাকা কাভার্ডভ্যানে ধাক্কা লাগে। ওয়ারী থানার এসআই কাওছার আহমেদ ভুইয়া জানান, রাতে গুলিস্থান
ফ্লাইওভার ঢালে দাঁড়িয়ে থাকা কাভার্ডভ্যানের পিছনে ধাক্কা দেয় মোটরসাইকেল চালক। পরে আহতদেরকে হাসপাতালে
নিয়ে গেলে চিকিৎসক নিলয়কে মৃত ঘোষণা করেন। লাশ হাসপাতাল মর্গে রাখা আছে। আইনগত ব্যবস্থা নেওয়া হবে।

